
ᐊᐅᓚᑦᓯᔨᓂᑦ ᐅᖃᐅᑎᑦᓴᐃᑦ 

 

2012-ᖑᑎᓪᓗᒍ, ᑲᓇᑕᒥ ᐃᖅᑲᓇᐃᔭᕐᕕᖏᓐᓂ ᖃᐅᔨᓴᖅᑏᑦ ᓯᓚᒥᑦ ᐊᒻᒪᓗ ᐊᖏᓯᓐᓂᑦ ᓯᓚᓯᐅᑎᓂᑦ 

ᑲᔪᓯᑐᐃᓐᓇᓚᐅᖅᑐᑦ ᐱᓕᕆᐊᑦᓴᒥᓂᒃ ᓯᓚᒥᑦ ᖃᐅᔨᓴᕐᓂᕐᒥᑦ ᐅᑭᐅᖅᑕᖅᑐᒥ ᐊᕙᑎᐊᓂᑦ ᓯᓚᐅᑉ ᖃᐅᔨᓴᕐᕕᒻᒥ 

(PEARL) ᓴᓇᔭᐅᓯᒪᔪᒥ ᓴᓂᐊᓂ ᐊᕙᑎᓕᕆᔨᒻᒪᕆᒃᑯᑦ ᑲᓇᑕᒥ ᓯᓚᓐᓂᐊᕐᕕᖓᑕ ᔫᕇᑲᒥ, ᐊᐅᓱᐃᑦᑑᑉ 

ᕿᑭᖅᑖᓗᐊᓂ, ᓄᓇᕗᑦ. 

 

ᐱᓕᕆᐊᖃᐃᓐᓇᓚᐅᕐᒥᔪᒍᑦ ᐱᓕᕆᐊᕆᕙᑦᑕᕗᑦ ᑎᑎᕋᖅᑕᐅᕙᑦᑐᑦ ᖃᕋᑕᐅᔭᒃᑯᑦ ᐱᓕᕆᔾᔪᑎᒧᑦ ᑎᑎᕋᐃᓐᓇᕋᓱᑦᑐᒋᑦ 

ᑲᓇᑕᒥ ᐊᒻᒪ ᓄᓇᕐᔪᐊᕐᒥᐅᓄᑦ ᑕᑯᔭᐅᕙᑦᑐᓄᑦ, ᐊᒻᒪ ᐃᓚᒋᐊᓚᐅᖅᑕᕗᑦ ᑎᑎᕋᖅᑕᐅᕙᓪᓗᐊᔪᑦ ᐃᓚᒋᐊᕈᑎᒋᓪᓗᒋᑦ 

ᐱᓕᕆᔾᔪᑎᐅᕙᓚᐅᖅᑐᑦ ᑳᓐᑐᒃᑯᑦ ᐴᕐᓪᑯᑦ ᐱᓕᕆᒋᐊᓚᐅᖅᑎᓐᓇᒋᑦ.  ᐱᓕᕆᔾᔪᑎᒥᓂᓕᒫᑦᓯᐊᑦ ᖃᐅᔨᓴᐅᑎᕗᑦ 

ᐊᑐᖅᑕᐅᓪᓗᑎᒃ ᑐᓂᔭᐅᓚᐅᖅᑐᑦ ᑲᓇᑕᒥ ᐅᑭᐅᖅᑕᖅᑐᒥ ᖃᐅᔨᓴᐅᑎᒥᓂᕐᓂᒃ ᐅᖃᓕᒫᒐᕐᒧᑦ. 

 

ᐊᕐᕌᒍᑕᒫᕐᓯᐅᑎᒋᓕᕋᑦᑎᒍ,  ᐅᑭᐅᖅᑕᖅᑐᒥ ᓯᕿᓂᕐᒥᑦ ᖃᐅᔨᓴᕐᓂᐅᕙᑦᑐᑦ ᐱᓕᕆᐊᖑᓚᐅᖅᑐᑦ ᐊᑕᐅᑦᓯᒃᑯᑦ ᐊᐃᔅᑯᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᐅᕙᑦᑐᒧᑦ ᐅᑭᐊᑦᓵᑐᖃᒃᑯᑦ-ᐅᐱᕐᖓᓕᕋᑖᒃᑯᑦ. 

 

2012-ᖑᑎᓪᓗᒍ ᐳᓛᕆᐊᖅᑕᐅᓚᐅᖅᑐᒍᑦ 24-ᓄᑦ ᖃᐅᔨᓴᕐᕕᒻᒧᑦ, ᖁᓕᑦ (10) ᐃᓕᓐᓂᐊᖅᑎᐅᓚᐅᖅᑐᑦ (ᐃᓚᖓ 

ᐃ).  ᓄᑖᓂᑦ ᖃᐅᔨᓴᐅᑎᑦᓴᓂᑦ ᐃᓕᓯᓚᐅᖏᒃᑲᓗᐊᖅᑐᑕ ᐅᕝᕙᓘᓐᓃᑦ ᐱᒋᐊᖅᑎᑦᓯᓚᐅᓐᖏᒃᑲ-ᓗᐊᖅᑐᑕ 

ᖃᐅᔨᓴᐅᑎᑦᓴᓂᑦ ᓄᑖᓂᑦ, ᖃᐅᔨᓴᐅᑎᒥᓂᕐᓂᒃ ᐅᖄᓕᒫᒐᕐᓅᕆᕙᑦᑐᒍᑦ ᓱᓕ ᖃᐅᔨᓴᖅᑎᓄᑦ ᐅᖃᓕᒫᖅᑕᐅᕙᑦᑐᓄᑦ 

ᐊᒻᒪᓗ ᐅᓂᒃᑳᕆᐊᖅᑐᐸᑦᑐᑕ ᓇᒧᑐᐃᓐᓇᑦᓯᐊᖅ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᑲᑎᒪᕕᔾᔪᐊᖅᑐᓄᑦ ᐊᒻᒪᓗ 

ᑲᑎᒪᐅᑎᖃᖅᐸᑦᑐᓄᑦ ᑐᑭᓯᒋᐊᕈᑎᓂᑦ (ᐃᓚᖓ ᐱ), ᐊᒻᒪᓗ ᐃᓚᒋᔭᐅᓪᓗᑕ ᐊᔾᔨᒌᓐᖏᑦᑐᓄᑦ ᐊᒥᓱᓄᑦ 

ᓄᓇᕐᔪᐊᕐᒥᐅᓄᑦ ᐅᑭᐅᖅᑕᖅᑐᒥ ᖃᐅᔨᓴᖅᐸᑦᑐᓄᑦ ᓲᕐᓗ ᓴᐃᐋᓐ (SAON), ᒪᑭᒪᑎᑦᓯᔨ ᐅᑭᐅᖅᑕᖅᑐᒥ 

ᖃᐅᔨᓴᖅᑎᓂᑦ, ᐊᒻᒪᓗ (IASOA)-ᑯᓐᓂᑦ, ᑖᒃᑯᐊᓕ ᓄᓇᕐᔪᐊᑉ ᐅᑭᐅᖅᑕᖅᑐᖏᑕ ᓯᓚᖓᓂᑦ ᖃᐅᔨᓴᖅᑎᑦ. 

 

ᐱᐅᓯᑎᕙᓪᓕᐊᑏᓐᓇᖅᑕᕗᑦ ᐱᓕᕆᔾᔪᑎᒍᑦ ᐃᑲᔫᑎᑦᓴᐃᑦ ᐃᓕᓴᐃᔨᓄᑦ ᖃᕋᑕᐅᔭᒃᑯᑦ ᐃᑭᐊᖅᑭᕕᑦᑎᓐᓂ 

(http://www.candac.ca) ᐊᒻᒪᓗ ᑲᔪᓯᑎᒍᓐᓇᓚᐅᖅᑕᕗᑦ ᐃᓕᓐᓂᐊᖅᑎᑦ-ᖃᐅᔨᓴᖅᑎᑦ ᓯᓚᒥᑦ ᖃᐅᔨᓴᖃᑎ-

ᒌᓐᓂᕐᒥᑦ ᓇᑲᓱᒃ ᐃᓕᓐᓂᐊᕐᕕᒻᒥ ᐃᖃᓗᓐᓂ, ᓄᓇᕗᑦ, ᐅᐊᔅ ᐳᕋᐳᕋᑐᐊᕆ ᐃᓕᓐᓂᐊᕐᕕᒻᒥᑦ ᑐᕌᓐᑐᒥ, ᐋᓐᑎᐅᕆᐅ, 

ᐊᒻᒪᓗ ᐱᑯᕆᖕ ᓯᓚᑦᑐᓴᕐᕕᔾᔪᐊᕐᕕᒃ ᓂᐅᒫᑲᑦᒥ, ᐋᓐᑎᐅᕆᐅ, ᐅᐱᕐᖓᓵᒃᑯᑦ.  ᐱᓕᕆᔾᔪᓯᖃᖅᑐᑎᒃ ᐊᔾᔨᑲᓴᖓᓂᑦ 

ᑳᓐᑕᒃᑯᑦ ᖃᐅᔨᓴᖅᑎᖏᑕ, ᐃᓕᓐᓂᐊᖅᑎᑦ ᖃᐅᔨᓴᓚᐅᖅᑐᑦ ᓯᓚᒥᑦ ᐊᑐᖅᐸᑦᑐᑎᒃ ᐊᔾᔨᒌᓐᖏᑦᑐᓂᑦ ᖃᐅᔨᓴᐅᑎᓂᑦ 

ᑕᖅᑭᒐᓴᓂᑦ, ᐊᒻᒪᓗ ᓴᖅᑮᓚᐅᖅᑐᑦ ᐊᒻᒪᓗ ᖃᓄᖅ ᐊᔾᔨᒌᓐᖏᓐᓂᖃᕐᒪᖔᑕ ᖃᐅᔨᓴᐅᑎᒥᓂᖏᑦ ᖃᐅᔨᓴᖅᑐᑎᒃ 

ᑐᑭᖃᑦᓯᐊᖅᑐᓂᑦ ᖃᐅᔨᓵᖃᓕᖅᑐᑎᒃ.  ᐸᕐᓇᐅᑎᓕᐅᖅᑐᑦ ᐱᓕᕆᐊᑦᓴᐅᑉ ᐊᔾᔨᖓᓂᑦ ᐱᓕᕆᐊᑦᓴᖃᕈᒪᓪᓗᑎᒃ 

ᐃᓕᓐᓂᐊᕐᕕᓐᓂ ᐃᒡᓗᓕᒻᒥ, ᓄᓇᕗᑦ ᐊᒻᒪᓗ ᓚᓐᑕᓐ, ᐊᓐᑎᐅᕆᐊ, ᑭᓯᐊᓂ ᐅᓂᒃᑳᓕᐅᖅᐸᓪᓕᐊᑎᓪᓗᑕ ᓱᓕ 

ᐋᖅᑭᑦᑕᐅᓯᒪᓚᐅᓐᖏᑦᑐᖅ. ᑕᐃᒪᐃᒃᑲᓗᐊᖅᑎᓪᓗᒍ, ᑲᔪᓯᒍᓐᓇᓂᐊᕐᒪᖔᑦᑎᒍ ᐱᓕᕆᐊᑦᓴᕆᕙᑦᑕᕗᑦ 

ᐃᓕᓐᓂᐊᕐᕕᓐᓂ ᒪᓕᒍᑎᖃᕐᓂᐊᕐᒥᔪᑦ ᑭᓯᐊᓂ ᑮᓇᐅᔭᓂᑦ ᐱᓕᕆᔾᔪᑎᑖᕐᓂᕈᑦᑕ ᐊᒻᒪᓗ, ᑕᒪᓐᓇ ᐱᓪᓗᒍ 

ᑐᑦᓯᕋᐅᑎᓕᐅᕐᓯᒪᓕᖅᑐᒍᑦ ᖃᐅᔨᓴᐅᑎᑦᓴᓂᑦ ᓰᑏᐱᕆᐅᓕᖅᐸᑦ NSERC-ᑯᓐᓂᑦ. 

 

ᓴᖅᑭᕈᒪᓪᓗᑎᒍ ᖃᐅᔨᓴᐅᑎᒋᓚᐅᖅᑕᕗᑦ ᐊᒥᓱᓄᑦ, ᐅᖃᓕᒫᒐᕐᓅᓚᐅᖅᑕᕗᑦ ᔮᓐᓄᐊᕆᒥ ᑭᓯᐊᓂ 

ᖃᓄᐃᓕᖓᓂᐊᕐᓂᕗᑦ ᓱᖅᑯᐃᓚᐅᕐᓗᒍ ᐅᖃᓕᒫᒐᕐᓅᑐᑦᓴᓂᑦ ᓴᖅᑮᓇᐅᓐᖏᑦᑐᒍᑦ. 

 

ᐃᐳᕈᓪ 2012-ᒥ, ᑮᓇᐅᔭᐃᑦ ᐱᔾᔪᑎᒋᓪᓗᒋᑦ ᖃᐅᔨᓴᕐᕕᒻᒥᑦ ᐊᓂᑎᒋᐊᖃᓚᐅᖅᑕᕗᑦ ᖃᐅᑕᒫᖅᑐᖅᓯᐅᑎᕗᑦ 

ᐊᐅᓚᑦᓯᔨ.  ᑕᒪᐅᓇ ᑐᑭᖃᖅᑐᖅ ᑕᐃᒃᑯᐊ ᑭᓯᐊᓂ ᖃᐅᔨᓴᐅᑎᑦ ᐃᒻᒥᓂᒃ ᐊᐅᓚᑦᑐᑦ ᖃᐅᑕᒫᑦ ᖃᐅᔨᓴᐅᑎᓂᑦ 

ᓴᖅᑮᔪᑑᖃᑦᑕᕐᓂᐊᓕᖅᑐᑦ.  ᑭᓯᐊᓕ ᐱᖓᓱᐊᖅᑎᖅᑐᑕ ᐊᕐᕌᒎᑉ ᐃᓗᐊᓂ ᐊᐅᓚᑦᓯᔪᓐᓇᕐᓯᓚᐅᖅᑐᒍᑦ ᖃᐅᔨᓴᐅᑎᓂᑦ 

ᖃᐅᔨᓴᕐᕕᒻᒦᑦᑐᒧᑦ ᐊᐅᓚᑦᓯᔨᒃᑯᑦ.  ᑕᐃᑦᓱᒪᓂᐅᑎᓪᓗᒍ ᐱᕕᖃᕈᓐᓇᓂᑦᑎᓐᓂ ᖃᐅᔨᓴᓚᐅᕐᒥᔪᒍᑦ ᐊᒻᒪᓗ 

ᖃᐅᔨᓇᓱᐊᖅᐸᑦᑐᑕ ᐱᓕᕆᔾᔪᑎᑦᓴᓂᑦ ᖃᐅᔨᓴᐅᑎᑦ ᐃᒻᒥᓂᒃ ᐊᐅᓚᒍᓐᓇᕐᓯᖁᓪᓗᒋᑦ.  ᑲᔪᓯᓚᐅᕐᒥᔭᕗᑦ 

ᐊᑐᖅᐸᑦᑕᕗᑦ ᒪᑭᒪᑎᑦᓯᓇᓱᐊᕈᑎᐅᔪᑦ ᖃᐅᔨᓴᐅᑎᑦᑎᓐᓂᑦ. 

 



ᑳᓐᑕᒃ/ᐴᕐᓪ ᖃᐅᔨᓴᖅᑎᑦ ᓯᕗᓕᖅᑎᖃᖅᑐᑎᒃ ᐃᓕᓴᐃᔨᒻᒪᕆᒻᒥᑦ ᑐᕋᒪᓐ ᑐᑦᓯᕋᐅᑎᓕᐅᓕᓚᐅᖅᑐᑦ ᒪᓕᑦᑐᑎᒃ 

ᓇᓗᓇᐃᕐᓯᔾᔪᑎᐅᓚᐅᖅᑐᓂᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᐊᒻᒪᓗ ᖃᐅᔨᒪᔨᑕᐃᑦ ᖃᐅᔨᓴᕐᓂᕐᒥᑦ ᑲᑎᒪᔨᓂᑦ 

(NSERC) ᑲᓇᑕᐅᑉ ᓯᓚᖏᓐᓂᑦ ᐊᒻᒪᓗ ᓯᓚᖓᓂᑦ ᖃᐅᔨᓴᖅᑎᑦ (CCAR) ᐊᕐᕌᒍᓄᑦ ᐃᐳᕈ 2013-ᒥᑦ ᒫᕐᓯ 2018-

ᒧᑦ.  ᑖᒃᑯᐊᓕ ᐅᓪᓗᕐᓯᐅᑎᖏᑦ ᒪᓕᓪᓗᒋᑦ ᐅᖃᐅᔾᔭᐅᒐᔭᓐᖑᐊᖅᑐᒍᑦ ᐱᓕᕆᔾᔪᑎᑖᕐᓂᐊᕐᒪᖔᑦᑕ ᒫᕐᓯ 2013-ᐸᑦ. 

ᐅᖃᖃᑎᒋᕙᒻᒥᔭᕗᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐊᒻᒪᓗ ᑲᓇᑕᐅᑉ ᐊᓂᕐᓂᖃᕐᓇᖏᑦᑐᒥᑦ ᐱᓕᕆᔨᐅᔪᑦ 

ᐱᔾᔪᑎᖃᖅᑐᑕ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒥᑦ. 

 

 

ᓇᓗᓇᐃᔭᐃᑎᑦ 
 

ᓄᓐᖑᐊᓂ 2008, ᑳᓐᑕᒃᑯᑦ ᓯᓚᒥᑦ ᖃᐅᔨᓴᖅᑎᑦ ᖁᕕᐊᓱᓕᓚᐅᕆᕗᑦ ᐅᖃᕆᐊᑦᓴᖅ ᐃᓘᓐᓇᑦᓯᐊᑎᑦ ᑳᓐᑕᒃᑯᑦ 

ᖃᐅᔨᓴᐅᑎᑦ ᐋᖅᑭᓱᕐᓯᒪᔭᖏᑦ ᐊᐅᓚᓚᐅᕐᒪᑕ.  ᑕᐃᒪᓐᖓᓂᑦ, ᐱᓕᕆᔾᔪᑎᓂᑦ ᒪᓕᑦᑐᑕ ᐊᐅᓚᑦᓯᕙᑦᑐᒍᑦ 

ᐃᓘᓐᓇᐸᓗᖏᓐᓂᑦ ᖃᐅᔨᓴᐅᑎᓂᑦ, ᑕᐃᒪᐃᑐᐃᓐᓇᐸᓗᑦᓯᐊᐸᑦᑐᑎᒃ ᖃᐅᔨᓴᐅᑎᑦ ᐊᒻᒪᓗ ᒪᑭᒪᔾᔪᑎᑦ 

ᐊᖏᓪᓕᒋᐊᕆᐊᖃᓚᐅᕋᑎᒃ ᐅᕝᕙᓘᓐᓃᑦ ᓴᓇᒋᐊᕆᐊᖃᓚᐅᓐᖏᒻᒪᕆᑦᑐᑎᒃ ᖃᐅᔨᓴᐅᑎᖃᕐᕕᕗᑦ.  ᑕᒪᓐᓇ 

ᐱᔾᔪᑎᖃᖅᐸᓚᐅᖅᑐᖅ ᑮᓇᐅᔭᑎᒍᑦ ᐊᒥᒐᕐᓯᖃᑦᑕᕐᓂᐅᓚᐅᖅᑐᒥᑦ, ᐱᓕᖅᐸᓪᓕᐊᑐᐃᓐᓇᓕᓚᐅᖅᑐᑎᒃ 

ᐊᑐᕈᓐᓃᕐᓂᖏᑦ ᖃᐅᔨᑕᒫᖅ ᖃᐅᔨᓴᐅᑎᑦ ᑎᑭᑦᑐᒍ ᐃᐳᕈᓪ 30, 2012.  ᑕᐃᒪᓐᖓᓂᑦ, ᖃᐅᑕᒫᖅᑐᖅᓯᐅᑎᑦ 

ᖃᐅᔨᓴᐅᑎᑦ ᐃᓚᐃᓐᓇᖏᑦ ᐊᐅᓚᑕᐅᔪᓐᓇᕐᓯᓪᓗᑎᒃ ᐅᕝᕙᓘᓐᓃᑦ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᕐᓂᖏᑦ, 

ᐱᓕᕆᐊᕆᔭᐅᓚᐅᖅᐸᑦᑐᑎᒃ ᖃᐅᔨᓴᕐᕕᒻᒥ ᐊᑐᐃᓐᓇᐅᔪᖃᕋᐃᒻᒪᑦ ᐱᓕᕆᔪᑦᓴᓂᑦ. 

 

ᓱᓕ ᖃᐅᔨᓴᐅᑎᒥᓂᕐᓂᒃ ᐴᕐᓪ ᖃᐅᔨᓴᕐᕕᒻᒥ ᐱᑎᑦᓯᕙᑦᑐᒍᑦ ᐊᒻᒪᓗᑦᑕᐅᖅ ᐱᓕᕆᔾᔪᑎᒥᓂᕐᓂᒃ ᐅᑭᐅᖅᑕᖅᑐᒥ 

ᐱᓕᕆᐊᒥᓂᕐᓂᒃ ᐅᖃᓕᒫᒐᓕᐅᖅᑎᓄᑦ. ᑭᓯᐊᓂ, ᑮᓇᐅᔭᒃᑯᑦ ᐱᓕᕆᔾᔪᑎᖃᑦᓯᐊᕙᓐᖏᓐᓂᕗᑦ, ᐅᖃᓕᒫᒐᕐᒨᑐᑦᓴᑦ 

ᐊᒥᓱᐊᓗᕙᓐᖏᑦᑐᑦ ᑐᓴᕋᑦᓴᓂᑦ ᑕᑯᑦᓴᐅᑎᑦᓯᑐᐃᓐᓇᐸᑦᑐᑕ ᖃᐅᔨᓴᐅᑎᒥᓂᕐᓂᒃ ᐊᔾᔨᒌᓐᖏᑦᑐᓂᑦ ᐊᒻᒪᓗ ᐱᓕᕆᔨᑦ 

ᑲᑐᔾᔨᖃᑎᒌᑦ ᐱᓕᕆᐊᒥᓂᖏᓐᓂᑦ ᐊᑕᐅᓯᕐᒧᑦ ᐅᖃᓕᒫᒐᕐᒨᓚᐅᖅᑕᕗᑦ ᐊᕐᕌᒍᒥ ᐊᓂᒍᖅᑐᒥ. 

 

ᐱᔾᔪᑎᒋᓪᓗᒋᑦ ᓇᒥᑐᐃᓐᓇᖅ ᐱᓕᕆᐊᑦᓴᓕᕆᕙᓐᓂᕗᑦ, ᖁᕕᐊᓱᓕᓚᐅᕆᕗᒍᑦ ᑲᔪᓯᑎᑦᓯᒋᐊᑦᓴᖅ ᐃᓕᓐᓂᐊᖅᑎᑦ-

ᐃᓕᓴᐃᔨᑦ ᑲᑐᔾᔨᖃᑎᒌᑦᑐᑎᒃ ᓯᓚᓕᕆᓂᐅᓚᐅᖅᑐᖅ ᐃᓕᓐᓂᐊᕐᕕᓐᓂ ᐃᖃᓗᓐᓂ, ᓄᓇᕗᑦ ᐊᒻᒪᓗ ᑐᕌᓐᑐᒥ ᐊᒻᒪᓗ 

ᓂᐅᒫᑲᑦᒥ, ᐋᓐᑎᐅᕆᐅ, ᐊᒻᒪᓗ ᐱᓕᕆᐊᑦᓴᓕᐅᓚᐅᖅᑐᑕ ᐃᓕᓐᓂᐊᖅᑎᑦ ᐅᑦᑕᐃᕙᓚᐅᖅᑐᑎᒃ ᓯᓚᑐᐃᓐᓇᒨᖅᐸᑦᑐᑦ 

ᑎᒻᒥᑳᔫᓂᑦ.  ᐊᖏᔫᑎᐅᓂᕐᓴᓄᑦ ᐱᓕᕆᐊᑦᓴᓄᑦ ᐃᓚᒋᔭᐅᓪᓗᑎᒃ, ᑲᓇᑕᐅᑉ ᓂᒋᐊᓂ ᓄᓇᓕᓐᓄᑦ ᐃᓕᓐᓂᐊᕐᕕᓐ-

ᓅᖅᐸᓚᐅᖅᑐᒍᑦ (ᑕᓪᓕᒪᓅᕐᓯᒪᓕᖅᑐᒍᑦ ᐊᕐᕌᒍᒥ) ᐃᓕᓐᓂᐊᑎᑦᓯᒋᐊᖅᑐᐸᑦᑐᑕ ᐃᓕᓐᓂᐊᖅᑎᓂᑦ ᖃᐅᔨᓴᖅᑕᓂᑦ 

ᐴᕐᓪ ᖃᐅᔨᓴᕐᕕᒻᒥ. 

 

ᓄᑖᑦ ᖃᐅᔨᓴᐅᑎᑦ ᐋᖅᑭᑦᑕᐅᓚᐅᖅᑐᑦ 

 

ᕆᑦᔾ ᖃᐅᔨᓴᕐᕕᒃ 

ᓄᑖᓂᑦ ᖃᐅᔨᓴᐅᑎᑦᓴᓂᑦ ᐋᖅᑭᑦᓯᕕᐅᓚᐅᓐᖏᑦᑐᖅ ᕆᑦᔾ ᖃᐅᔨᓴᕐᕕᒻᒥ ᒫᓐᓇᒃᑯᑦ. 

 

ᐴᕐᓪ ᐱᓕᕆᔨᓄᑦ ᐃᑲᔪᖅᑎᒌᓄᑦ ᖃᐅᔨᓴᕐᕕᒃ (OPAL-ᐆᓪᐳᓪ) 

ᓄᑖᓂᑦ ᖃᐅᔨᓴᐅᑎᑦᓴᓂᑦ ᐋᖅᑭᑦᓯᕕᐅᓚᐅᓐᖏᑦᑐᖅ ᐆᓪᐳᓪ ᖃᐅᔨᓴᕐᕕᒻᒥ ᒫᓐᓇᒃᑯᑦ. 

 

ᓄᓇᐅᑉ ᖄᖓᓂᑦ ᐊᒻᒪᓗ ᓯᓚᐅᑉ ᐃᓗᓕᖏᓐᓂᑦ, ᖃᐅᒪᓂᑦ ᐊᒻᒪᓗ ᓯᓚᐅᑉ ᐆᒻᒪᖅᑯᑎᖏᓐᓂᑦ ᓯᕿᓂᐅᑉ 

ᖃᐅᒪᖓᓃᓐᖔᐸᑦᑐᒥᑦ ᖃᐅᔨᓴᕐᕕᒃ (SAFIRE-ᓵᕙᐃᐅᕐ) 

ᒪᕐᕉᓐᓂᒃ ᖃᐅᔨᓴᐅᑎᕋᓛᓐᓂᒃ ᐋᖅᑭᑦᓯᕕᐅᓚᐅᖅᑐᖅ ᓵᕙᐃᐅᕐ.  ᑖᒃᑯᐊᓕ ᖃᐅᔨᓴᐅᑏᒃ ᐋᖅᑭᑦᑕᒥᓂᐅᔫᒃ ᓇᐸᕈᑕᐅᑉ 

ᖄᖓᓄᑦ ᓄᓇᒧᑦ ᑎᒃᑯᐊᖓᓪᓗᑎᒃ. ᖃᐅᔨᓴᐅᑎᐅᓂᐊᖅᑑᒃ ᑕᐃᔭᐅᔪᒥᑦ “ᓄᓇᒦᓐᖔᖅᑐᑦ ᓯᕿᓂᐅᑉ ᖃᐅᒪᓂᖓᓂᑦ”, 

ᓄᓇᐅᑉ ᖄᖓᓃᓐᖔᐸᑦᑐᖅ.  ᓵᕙᐃᐅᕐᒥ ᖃᐅᔨᓴᕐᕕᒻᒧᑦ ᑭᖑᓪᓕᖅᐹᖑᓂᐊᖅᑑᒃ ᐋᖅᑭᑦᑕᐅᓗᑎᒃ ᖃᐅᔨᓴᐅᑎᑦ 

ᓯᕿᓂᐅᑉ ᖃᐅᒪᖓᓃᓐᖔᖅᑐᒥᑦ. 



 

ᖃᐅᔨᓴᐅᑎᐅᖏᓐᓇᖅᑐᑦ 

 

ᖃᐅᔨᓴᕐᓂᐅᓚᐅᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᖏᑕ ᓯᓚᖓᓂᑦ ACE ᐱᓕᕆᔾᔪᑎᖓᑦ 2012 ᐱᓕᕆᐊᖑᓚᐅᖅᑐᖅ 

ᕕᕝᕗᐊᕆ 21-ᒥᑦ ᒫᕐᓯ 12-ᒧᑦ ᐴᕐᓪ ᖃᐅᔨᓴᕐᕕᒻᒥ, ᖃᐅᔨᓴᕐᓂᐅᔪᖅ ᐅᖓᕝᕙᕆᐊᖅᑕᐅᓚᐅᖅᑐᓂ ᑭᖑᓂᑦᓯᐊᖓᒍᑦ 

ᒫᕐᓯ 13ᑉ ᐊᒻᒪᓗ ᐃᐳᕈᓪ 4 ᐊᑯᓐᓂᖏᓐᓂ ᐅᓪᓗᓂ.  ᓯᓚᑦᑐᓴᕐᕕᔾᔪᐊᖓᓂᑦ ᑐᕌᓐᑐ ᑎᑭᓯᒪᓚᐅᖅᑐᑦ, ᑲᓇᑕᐅᑉ 

ᐊᕙᑎᓕᕆᔨᒻᒪᒃᑯᖏᓐᓂᑦ ᐊᒻᒪᓗ ᑳᓐᑕᒃᑯᓐᓂᑦ ᖃᐅᔨᓴᖅᑎᐅᓚᐅᖅᑐᑦ ᓯᓚᐅᑉ ᐃᓗᓕᖏᓐᓂᑦ ᖃᐅᔨᓴᓚᐅᖅᑐᑦ 

ᐊᑐᖅᑐᑎᒃ 11-ᓂᑦ ᖃᐅᔨᓴᐅᑎᓂᑦ, ᐃᓚᖏᑦ ᐋᖅᑭᑦᑕᐅᓯᒪᓪᓗᑎᒃ ᖃᐅᔨᓴᕐᕕᒻᒥ ᐊᒻᒪᓗ ᐃᓚᖏᑦ ᖃᐅᔨᓴᐅᑎᑦᓴᑦ 

ᓇᑦᓴᖅᑕᐅᓯᒪᓚᐅᖅᑐᑦ.  ᖃᐅᔨᓴᐅᑎᐅᓚᐅᖅᑐᑦ ᐊᑐᖅᑕᐅᓛᖅᑐᑦ ᖃᐅᔨᓴᐅᑎᒥᓂᕐᓂᒃ ᖃᖓᑦᑕᖅᑎᑕᐅᓯᒪᔪᒥᑦ 

ᖃᐅᔨᓴᐅᑎᒥᓂᕐᓄᑦ ᐊᔾᔨᒋᒐᓗᐊᕐᒪᖔᒋᑦ, ᓯᓚᐅᑉ ᐃᓗᓕᖏᓐᓂᑦ ᖃᐅᔨᓴᖅᑎᑦ (ACE).  ᐅᑭᐅᖅᑕᖅᑐᖅ ᓯᕿᓂᕐᒧᑦ 

ᐊᑦᑕᖅᑕᐅᒐᐃᒻᒪᑦ ᖃᐅᔨᓴᖅᐸᓚᐅᖅᑐᑦ; ᓯᕿᓐᓂᖃᑦᑕᓕᕐᒥᑉᐸᑦ ᔫᕇᑲᒥ ᐊᒻᒪᓗ ᑕᐃᒪᓐᓇᐅᓕᕋᐃᒻᒪᑦ ᐅᓪᓗᐃᑦ 

ᓄᓇᕐᔪᐊᑉ ᐃᒐᓚᐅᔭᖓ ᓄᖑᓴᓕᖅᐸᑦᑐᖅ.  ᐊᕐᕌᒍᒋᔭᐅᓕᖅᑐᖅ 9-ᒋᔭᐅᓪᓗᓂ ACE ᐱᓕᕆᔨᖏᓐᓄᑦ ᖃᐅᔨᓴᓕᖅᑐᑦ 

ᐴᕐᓪ ᖃᐅᔨᓴᕐᕕᒻᒥ. 

 

ᐅᐱᕐᖓᓵᕐᒥ ᖃᐅᔨᓴᓚᐅᖅᑐᑦ ᔪᓂ 26-ᒥᑦ ᔪᓚᐃ 7-ᒧᑦ. ᐱᓕᕆᐊᖃᓚᐅᖅᑐᑦ ᐊᐅᓚᑕᐅᔪᓐᓇᕐᓂᖏᓐᓂ ᖃᐅᔨᓴᐅᑎᑦ 

ᓯᕿᓂᐅᑉ ᐃᖏᕐᕋᓂᖓᓂᑦ ᒪᓕᑦᑐᑎᒃ ᐊᐅᓚᑕᐅᔪᓐᓇᖅᑐᓂᑦ ᑭᓯᐊᓂ ᖃᐅᒪᓕᕋᐃᒻᒪᑦ ᐅᓪᓗᒃᑯᑦ.  ᐳᓛᕆᐊᕐᓯᒪᓂᖅ 

ᐊᑐᓚᐅᕐᒥᔭᕗᑦ ᐅᑎᖅᐸᓪᓕᐊᒍᑎᒋᓪᓗᒍ ᐅᑭᐅᒃᑯᑦ ᐱᔭᖅᑯᖅᑐᓵᕈᑕᐅᕙᓚᐅᖅᑐᓂᑦ, ᒪᑭᒪᔾᔪᑎᓕᕆᓪᓗᑕ 

ᒪᑭᒪᑎᒋᐊᓕᓐᓂᑦ, ᐊᒻᒪᓗ ᖃᐅᔨᓴᐅᑎᓂᑦ ᓅᑎᕆᕙᓐᓂᐅᕙᓚᐅᖅᑐᖅ ᐊᐅᓚᑦᓯᔨᑦ ᑭᓐᖒᒪᕙᓚᐅᖅᑕᖏᓐᓂᑦ. 

 

ᐅᑭᐊᑦᓵᒃᑯᑦ ᓯᕿᓂᖅ ᓂᐱᑉᐸᓪᓕᐊᕙᓕᖅᑎᓪᓗᒍ ᖃᐅᔨᓴᕐᓂᖃᓚᐅᕐᒥᔪᑦ ᐋᑦᑑᐸ 12-ᒥᑦ ᐋᑦᑑᐸ 26-ᒧᑦ. 

ᖃᐅᔨᓴᖅᐸᓚᐅᖅᑐᑦ ᓯᕿᓂᕐᒦᖔᖅᑐᒥᑦ ᐆᑦᑐᐃᕙᑦᑐᑎᒃ ᐅᓪᓗᒧᑦ ᑭᖑᓪᓕᖅᐹᒧᑦ ᓯᕿᓂᖅ ᓴᖅᑭᓱᖓᐅᑖᓄᑦ (ᐋᑦᑑᐸ 

20) ᐊᒻᒪᓗ ᐋᖅᑭᑦᓱᐃᑲᓐᓂᓚᐅᖅᑐᑦ ᐃᓚᖏᓐᓂᑦ ᑖᖅᑎᓪᓗᒍ ᖃᐅᔨᓴᐅᑎᑦᓴᓂᑦ ᐊᐅᓪᓚᖅᑎᑕᐅᓚᐅᕐᓯᒪᔪᓂᑦ 

ᓂᒋᕐᒧᑦ ᓯᕿᓐᓂᖃᑦᑕᕈᓐᓃᑎᓪᓗᒍ ᓴᓇᔭᐅᒋᐊᖅᑐᖅᑐᑎᒃ ᐊᒻᒪᓗ ᐋᖅᑭᑦᓯᕕᐅᒃᑲᓐᓂᖁᓪᓗᒋᑦ ᐃᓚᑦᓴᖏᓐᓂᑦ.  

ᐱᓕᕆᓪᓗᐊᖅᑐᕈᓘᓚᐅᕐᒥᔪᒍᑦ ᑐᓴᐅᒪᐅᑎᓕᕆᔾᔪᑎᓂᑦ ᐊᐅᓚᑦᓯᔾᔪᑎᓂᑦ ᐊᒻᒪᓗ ᐱᓕᕆᔾᔪᑎᑦᓯᐊᕙᐅᖁᓪᓗᒋᑦ 

ᐱᐅᔪᐊᓘᓗᑎᒃ, ᑐᓴᐅᒪᐅᑎᖃᐅᑎᖃᑦᓯᐊᕙᓐᓂᖅ ᐱᔾᔪᑎᒋᓪᓗᒋᑦ ᖃᐅᔨᓴᐅᑎᒋᕙᑦᑕᕗᑦ ᐊᑦᓱᐊᓘᓕᕐᓯᒪᒻᒪᑦ. 

 

ᐅᖃᐅᓯᐅᒋᐊᓐᖓᖅᑲᐅᒻᒪᑦ, ᖃᐅᑕᒫᕐᑐᖅᓯᐅᑎᒥᑦ ᐊᐅᓚᑦᓯᔨᖃᕈᓐᓃᕋᑦᑕ.  ᖃᓄᖅ ᖃᐅᔨᓴᐅᑎᒋᕙᑦᑕᕗᑦ ᐴᕐᓪ 

ᖃᐅᔨᓴᕐᕕᒻᒥ ᐋᖅᑭᒋᐊᕆᐊᖃᓕᓚᐅᖅᑐᖅ.  ᕕᕝᕗᐊᕆ 28-ᒥ, 2012, ᑐᓴᕋᑦᓴᖃᓕᓚᐅᖅᑐᒍ ᖃᐅᑕᒫᑦ ᐊᕐᕌᒎᑉ 

ᐃᓗᐊᓂ ᐊᐅᓚᑕᐅᓐᖏᑲᐃᓐᓇᓂᐊᓕᕐᒪᑦ ᐴᕐᓪ ᖃᐅᔨᓴᕐᕕᒃ.  (ᑕᑯᒋᐊᖁᔪᖅ ᑐᓴᕋᑦᓴᓕᐊᕆᓯᒪᔭᕗᑦ ᖃᕋᑕᐅᔭᒃᑯᑦ 

ᐃᑭᐊᖅᑭᕕᑦᑎᓐᓂ http://candac.ca/candac/docs/PEARL_Closure_Media_Release_en.pdf.)  ᑕᒪᐅᓇ 

ᑮᓇᐅᔭᑭᑦᓴᑲᐃᓐᓇᑎᓪᓗᑕ ᐋᖅᑭᒋᐊᓚᐅᖅᑕᕗᑦ ᐅᑦᑑᑎᓕᕆᓂᒃᑯᑦ ᐱᓕᕆᐊᑦᓴᕆᕙᑦᑕᕗᑦ ᐊᑐᕐᓂᖅᐹᕆᔪᒪᒧᑦ 

ᖃᐅᔨᓴᐅᑎᕗᑦ ᐊᑐᐃᓐᓇᐅᓂᖏᑦ.  ᓄᑖᖑᔪᖅ ᐊᐅᓚᑦᓯᔾᔪᑎᒋᓂᐊᖅᑕᕗᑦ ᑕᑎᒋᔭᖃᓪᓚᕆᓐᓂᐊᖅᑐᖅ ᐅᖓᓯᑦᑐᒥᑦ 

ᖃᕋᑕᐅᔭᒃᑯᑦ ᐊᐅᓚᑦᓯᔾᔪᑎᑦᑎᒍᑦ ᐊᐅᓚᑕᐅᔪᓂᑦ ᖃᐅᔨᓴᐅᑎᓂᑦ.  ᐊᒻᒪᓗᑦᑕᐅᖅ, “ᐱᓕᕆᐊᑦᓴᖃᖅᐸᑦᑐᒍᑦ” 

ᐃᓕᓐᓂᐊᖅᑎᓄᑦ ᐊᒻᒪᓗ ᐃᓐᓇᐅᓂᕐᓴᓄᑦ ᖃᐅᔨᓴᖅᑎᓄᑦ ᐅᐸᑦᑕᐅᓯᒪᓕᕋᐃᒻᒪᑦ ᐴᕐᓪ ᖃᐅᔨᓴᕐᕕᒃ ᐊᐅᓚᔾᔭᐃᑎᑉ-

ᐸᑦᑐᒋᑦ ᖃᐅᔨᓴᐅᑎᓂᑦ ᖃᕋᑕᐅᔭᒃᑯᑦ ᐊᐅᓚᑕᑦᓴᐅᖏᑦᑐᓂᑦ ᐃᓄᒻᒧᑦ ᐊᐅᓚᑕᐅᒋᐊᓕᓐᓂᑦ, ᐊᒻᒪᓗ ᐃᓚᖏᑦ 

ᓴᓇᒋᐊᓕᑦ ᓴᓇᕙᑦᑐᒋᑦ ᐊᒻᒪᓗ ᒪᑭᒪᐅᑎᒋᓂᐊᖅᑕᖏᓐᓂᑦ ᓴᓇᕕᒋᕙᑦᑐᒋᑦ.  ᖃᐅᔨᒪᔪᒍᑦ ᑕᐃᒫᒃ ᖃᐅᔨᓴᖅᑐᓂ 

ᓄᖅᑲᖓᐅᑎᖃᖅᑐᒻᒪᕆᐅᕙᑦᑐᒍᑦ ᓴᓂᐊᓂ ᖃᐅᔨᓴᐅᑎᐅᓚᐅᖅᑑᑉ 24/7/365 ᖃᐅᑕᒫᑦᓯᐊᖅ ᖃᐅᔨᓴᕐᕕᒻᒥ, 

ᑳᓐᑕᒃᑯᑐᐊᖑᓐᖏᑦᑐᖅ ᑭᓯᐊᓂᑦᑕᐅᖅ ᐊᓯᖏᓐᓄᑦ ᖃᐅᔨᓴᕐᓂᒃᑯᑦ ᐃᑲᔪᕐᓱᖅᑕᐅᕙᓚᐅᖅᑐᓄᑦ ᖃᐅᔨᓴᐅᑎᒍᑦ.  

ᐊᒻᒪᑦᑕᐅᖅ, ᑕᒪᒃᑯᐊᓴᐃᓐᓇᐃᑦ ᓄᖅᑲᖓᐅᑎᐅᕙᑦᑐᑦ ᐊᑦᑐᐃᔾᔪᑎᖃᖅᐸᒻᒥᔪᑦ ᐃᖅᑲᓇᐃᔭᕋᔭᓐᖑᐊᖅᑐᓂᑦ ᐊᒥᓱᓂᑦ, 

ᖃᐅᔨᓴᕐᕕᒻᒥᓪᓚᑦᑖᖏᒃᑲᓗᐊᖅᑐᑎᒃ, ᐱᒻᒪᕆᐅᖃᑕᐅᕙᑦᑐᓂᑦ ᖃᐅᔨᓴᐅᑎᓂ ᓄᓇᖏᓐᓂ ᖃᐅᔨᓴᐅᑎᒥᓂᕐᓂᒃ 

ᐃᖅᑲᓇᐃᔮᖃᖅᐸᑦᑐᓄᑦ. 

 

ᐃᓚᖏᒍᑦ, ᖃᐅᔨᓴᐅᑎᓕᒫᕗᑦ ᐱᓕᕆᔾᔪᑕᐅᔪᓐᓇᐸᑦᑐᑦ ᑕᐃᒫᒃ ᓂᕆᐅᒋᔭᐅᓯᒪᒐᒥᒃ ᐊᒻᒪᓗ ᖃᐅᔨᓴᐅᑎᒥᓃᑦ 

ᐅᓂᒃᑳᓕᐊᖑᕙᑦᑐᑎᒃ ᖃᐅᔨᓴᖅᑎᑦ ᐅᖃᓕᒫᒐᖏᓐᓂ ᐊᒻᒪᓗᑦᑕᐅᖅ ᐅᓂᒃᑳᖑᕙᑦᑐᑎᒃ ᑲᑎᒪᕕᔾᔪᐊᖅᑐᓂ ᑲᓇᑕᒥ 

ᐊᒻᒪᓗ ᓄᓇᕐᔪᐊᕐᒥ ᓇᒥᑐᐃᓐᓇᖅ.  ᓇᓗᓇᐃᓐᖏᑦᑐᖅ, ᐱᓪᓗᒋᑦ ᑮᓇᐅᔭᒃᑯᑦ ᐊᒥᒐᐅᑎᒋᕙᑦᑕᕗᑦ, ᖃᐅᔨᓴᕐᓂᒃᑯᑦ 



ᒪᑭᒪᑎᑦᓯᓇᓱᐊᕐᓂᕐᓴᐅᕙᓕᖅᑐᒍᑦ ᖃᐅᔨᓴᐅᑎᓂᑦ ᓄᑖᓂᑦ ᓴᖅᑮᕙᓪᓕᐊᒐᑕ ᐱᓕᕆᐊᑦᓴᓂᑦ.  ᓱᓕ ᖃᐅᔨᓴᖅᐸᑦᑐᒍᑦ 

ᐱᔪᓐᓇᕐᓂᓕᒫᕗᑦ ᐊᑐᖅᐸᑦᑐᒋᑦ ᐊᑐᖅᑐᒋᑦ ᖃᐅᔨᓴᐅᑎᓕᒫᑦᓯᐊᑦ ᐊᐅᓚᑕᑦᓴᐅᔪᑦ.  ᐃᓚᑰᒐᓗᐊᖅᑎᓪᓗᒋᑦ 

ᐱᓕᕆᔾᔪᑎᕗᑦ, ᐃᓚᒋᔭᐅᔪᓐᓇᕐᓯᓯᒪᕙᑦᑐᒍᑦ ᓄᑖᓂ ᖃᓄᐃᓕᐅᕈᑎᐅᕙᑦᑐᓂ ᑲᑐᔾᔨᖃᑎᒌᓐᓂᒃᑯᑦ ᖃᐅᔨᓴᖅᑎᓂᑦ 

ᐊᓯᑦᑎᓐᓂᑦ ᖃᐅᔨᓴᕐᕕᒋᕙᑦᑕᑦᑕ ᓯᓚᑖᒍᑦ ᖃᐅᔨᓴᖅᐸᑦᑐᓄᑦ.  ᑕᒪᒃᑯᐊᓕ ᐃᓚᖏᑦ ᑕᑯᑦᓴᐅᑎᑦᓯᔾᔪᑎᒃᑯᑦ  

ᐋᓐᓂᐊᔪᓕᕆᔨᓄᑦ ᖃᐅᔨᓴᕐᓂᖅ ᓯᕗᓕᖅᑎᖃᖅᑐᑕ ᓗᑦᑖᖅ ᑕᐃᕕᑦ ᒪᓵᓐ ᒪᒃᒫᓯᑐ ᓯᓚᑦᑐᓴᕐᕕᔾᔪᐊᕐᕕᒻᒥᐅᑕᖅ 

ᐃᓕᓐᓂᐊᕈᑎᒥᑦ ᓇᑦᓴᖅᑐᖃᓚᐅᖅᑐᓂ ᔫᕇᑲᒧᑦ ᖃᐅᔨᓴᕐᕕᒻᒧᑦ.  ᑕᕐᕆᔭᐅᑎᒃᑯᑦ ᐅᐃᒍᐃᓚᐅᖅᑐᒍᑦ ᓗᑦᑖᓄᑦ 

ᐊᑐᖅᑕᐅᔪᑦᓴᓂᑦ ᓂᒋᐊᓂ ᐋᓐᑎᐅᕆᐊ ᐊᒻᒪᓗ ᐃᓕᓐᓂᐊᕐᓯᒪᓐᖏᑦᑐᓂᑦ ᑳᓐᑕᒃᑯᑦ ᐊᒻᒪᓗ ᔫᕇᑲᒥ ᓯᓚᓐᓂᐊᕕᒻᒥ 

ᐃᖅᑲᓇᐃᔭᖅᑎᑦ ᐋᓐᓂᐊᔪᓕᕆᔾᔪᑎᓂᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᐱᔭᕆᐊᑐᓂᖏᓐᓂᑦ ᓲᕐᓗ ᐃᒥᕐᓱᐃᑎᓂᑦ 

ᐋᖅᑭᑦᓱᐃᓂᖅ ᓄᑭᕋᓛᓄᑦ, ᖃᓄᐃᓕᖓᒋᐊᖃᕐᒪᖔᑕ ᐃᒥᕐᓱᐃᑏᑦ ᐊᒻᒪᓗ ᐃᓅᓕᓴᐅᑎᓂᑦ ᖃᓄᑎᒋ 

ᐱᑎᑦᓯᒋᐊᖃᕐᓂᖅ.  ᑐᕌᒐᕆᔭᐅᓚᐅᖅᑐᖅ ᐱᓕᕆᐊᑦᓴᑎᒍᑦ ᓴᖅᑮᔪᒪᓂᖅ ᐱᓕᕆᐅᓯᓂᑦ ᐊᒻᒪᓗ ᐱᓕᕆᔾᔪᑎᓂᑦ 

ᐊᑐᖅᑕᐅᖃᑦᑕᕋᔭᖅᑐᓂᑦ ᖃᐅᔨᖅᑳᐸᑦᑐᓄᑦ ᐋᓐᓂᐊᔪᓕᕆᔾᔪᑎᓕᕆᕙᑦᑐᓄᑦ ᓄᓇᓕᓐᓂ ᐊᖅᑯᑎᖃᓗᐊᖏᑦᑐᓂ 

ᐊᓯᖏᓐᓄᑦ ᓄᓇᓕᓐᓄᑦ. 

 

ᓱᓕ ᑲᔪᓰᓐᓇᕐᓯᒪᔭᕗᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᕆᕙᑦᑕᕗᑦ ᐃᓚᒋᓪᓗᒍ ᓗᑦᑖᖅ ᐃᐅᕆᒃ ᓯᑕᐃᓐᐴᕐᒡ ᑲᓇᑕᒥ 

ᖃᐅᔨᓴᖅᑎᓄᑦ ᑲᑎᒪᔨᕐᔪᐊᓄᑦ ᐱᓕᕆᔨᐅᔪᖅ ᖃᓄᐃᓕᖓᓂᖓ ᖃᐅᔨᓴᖅᐸᑦᑐᒍ ᓯᓚᐅᑉ ᐊᕙᑎᐊ ᖁᓛᓃᑦᑐᖅ ᐴᕐᓪ 

(PEARL) ᖃᐅᔨᓴᕐᕕᐅᑉ ᖃᐅᔨᓴᖅᐸᑦᑐᒍ ᖃᓄᖅ ᐃᖏᕐᕋᓂᖓ.  ᖃᐅᔨᓴᐅᑎᒥᓂᐅᔪᑦ ᐊᕐᕌᒍᓂ ᐊᓂᒍᕐᓯᒪᔪᓂ 

ᓇᓗᓇᐃᔭᐃᓯᒪᔫᔮᕐᒪᑕ ᓯᓚᖓᑕ ᐊᕙᑎᐊ ᑕᑉᐸᑦᓱᒪ ᐱᐅᕙᓪᓚᐃᒻᒪᑦ ᐱᐅᓂᕐᓴᐅᖏᑉᐸᑦ ᐊᓯᖏᓐᓃᑦᑐᓂᑦ 

ᖃᐅᔨᓴᕐᕕᑦᓴᓂᑦ ᓄᓇᕐᔪᐊᕐᒥ ᖃᐅᔨᓴᐅᑎᒻᒪᕆᓐᓂᑦ ᓯᓚᒥᑦ ᐊᑐᕐᓗᑎᒃ. 

 

ᑖᒃᑯᐊ ᖃᓄᐃᓕᐅᕈᑎᐅᔫᒃ ᐊᑐᖅᑕᐅᔪᓐᓇᖅᑑᒃ ᑭᓯᐊᓂ ᐱᑕᖃᑐᐃᓐᓇᒨᕐᖓᑎᒃ ᔫᕆᑲᒥ ᓯᓚᓐᓂᐊᕐᕕᒃ ᐊᒻᒪᓗ ᐴᕐᓪ 

(PEARL) ᖃᐅᔨᓴᕐᕕᒃ, ᐊᒻᒪᓗ ᐅᑦᑑᑎᑦᓯᐊᕙᐅᓪᓗᑎᒃ ᖃᓄᖅ ᐱᑕᖃᕐᓂᖏᑦ ᐱᐅᔪᐊᓗᐃᑦ ᐱᓕᕆᕝᕕᑦ 

ᐊᑐᐃᓐᓇᐅᑎᑦᓯᕙᒻᒪᖔᑕ ᑲᑐᔾᔭᐅᑦᓯᐊᑎᓪᓗᒋᑦ ᑐᕌᕈᓐᓇᖅᑐᑎᒃ ᖃᐅᔨᓴᐅᑎᑦᓴᓄᑦ ᐃᓱᒪᒋᔭᐅᕙᓚᐅᓐᖏᑦᑐᓂᑦ, 

ᐊᒻᒪᓗ ᐊᑦᑐᐃᔾᔪᑎᖃᑐᐃᓐᓇᕆᐊᓕᓐᓂᑦ ᐃᓅᓯᖏᓐᓂᑦ ᑲᓇᑕᒥᐅᑕᐃᑦ ᓄᓇᓕᓐᓃᑎᓪᓗᒋᑦ ᐊᖅᑯᑎᖃᓗᐊᓐᖏᑦᑐᓂ 

ᐊᓯᖏᓐᓄᑦ ᓄᓇᓕᓐᓄᑦ. 

 

ᓇᒥᑐᐃᓐᓇᖅ ᐱᓕᕆᓂᖅ 

 

ᑕᐃᒪᐃᑉᐸᒃᑲᒥᒃ ᐊᕐᕌᒍᑕᒫᖅ, ᖃᐅᔨᓴᖅᑎᕗᑦ ᐅᐸᖃᑕᐅᕙᓚᐅᖅᑐᑦ ᓄᓇᕗᑦᒥ ᐊᒻᒪᓗ ᑲᓇᑕᐅᑉ ᓂᒋᐊᓃᑦᑐᓄᑦ 

ᓇᒧᑐᐃᓐᓇᑦᓯᐊᖅ ᑭᒃᑯᑐᐃᓐᓇᕐᓂᑦ ᑐᓴᖅᑎᑦᓯᓇᓱᐊᖅᑐᑎᒃ ᐱᓕᕆᐊᕆᕙᑦᑕᑎᓐᓂᑦ.  ᕕᕝᕗᐊᕆ 20-ᒥᑦ 23-ᒧᑦ, 

ᐱᖓᓱᓂᑦ (3) ᑳᓐᑕᒃᑯᓐᓄᑦ ᐃᓚᒋᔭᐅᔪᓂᑦ (ᐊᑕᐅᓯᖅ ᐃᓕᓐᓂᐊᕇᕐᓯᒪᔪᖅ, ᐊᑕᐅᓯᖅ ᐱᔭᕇᖅᐸᓪᓕᐊᔪᖅ 

ᖃᐅᔨᓴᖅᑎᐅᓂᕐᒥᑦ ᐃᓕᓐᓂᐊᕈᑎᒥᓂᒃ ᐊᒻᒪᓗ ᓇᒧᑐᐃᓐᓈᑐᑦᓴᓂᑦ ᐊᐅᓚᑦᓯᔨᐅᔪᖅ) ᐳᓛᕆᐊᓚᐅᖅᑐᑦ ᓇᑲᓱᒃ 

ᐃᓕᓐᓂᐊᕐᕕᒻᒧᑦ ᐃᖃᓗᓐᓂ ᖃᐅᔨᓴᐅᑎᓂᑦ ᐃᓕᓐᓂᐊᑎᑦᓯᒋᐊᖅᑐᖅᑐᑎᒃ ᐊᒻᒪᓗ ᖃᐅᔨᓴᐅᑎᒥᓂᕐᓂᒃ ᖃᓄᖅ 

ᓄᐊᑕᐅᓲᖑᒻᒪᖔᑕ ᐃᓕᓐᓂᐊᖅᑎᑦ-ᖃᐅᔨᓴᖅᑎᑦ ᓯᓚᐅᑉ ᐊᕙᑎᐊᓂᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᖑᔪᓂᑦ.  

ᐅᐸᑦᑕᐅᓚᐅᕐᒥᔪᑦ ᐃᓕᓐᓂᐊᕐᕕᑦ ᑐᕌᓐᑐᒥ, ᐋᓐᑎᐅᕆᐅ, ᐊᒻᒪᓗ ᐱᖁᕆᖕ ᓯᓚᑦᑐᓴᕐᕕᒃ ᓂᐅᒫᑲᑦᒥ, ᐋᓐᑎᐅᕆᐅ, 

ᐋᖅᑭᒍᑎᐅᓚᐅᖅᑐᑦ ᐊᓯᖏᓐᓂᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᑦᓴᓕᕆᔪᑦᓴᓂᑦ.  ᐱᖓᓱᐃᑦ ᐃᓕᓐᓂᐊᕐᕕᑦ 

ᐅᐸᑦᑕᐅᓚᐅᖅᑐᑦ ᒪᐃ ᓄᓐᖑᐸᓗᐊᓂ ᔪᓂ ᐱᒋᐊᕐᓂᖓᓂ ᐱᔭᕇᕈᑎᐅᓚᐅᖅᑐᑎᒃ ᐱᓕᕆᐊᑦᓴᒥᑦ ᐊᒻᒪᓗ 

ᐃᓕᓐᓂᐊᖅᑎᑦ ᐅᖃᐅᓯᖃᖁᔭᐅᓪᓗᑎᒃ ᖃᐅᔨᓴᐅᑎᒥᓂᕐᒥᓂᒃ ᑳᓐᑕᒃ (CANDAC) ᐱᓕᕆᔨᖏᓐᓄᑦ.  ᐸᕐᓇᐃᕙᓪᓕᐊ-

ᔪᒍᑦ ᐱᖓᔪᐊᓂ ᐊᕐᕌᒎᓂᐊᖅᑐᒥᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᓂᐅᕙᑦᑐᒥᑦ ᐃᓕᓐᓂᐊᕐᕕᓐᓂ ᐃᒡᓗᓕᒻᒥ, ᓄᓇᕗᑦ 

ᐊᒻᒪᓗ ᓚᓐᑕᓐ, ᐋᓐᑎᐅᕆᐅᒥ, ᑭᓯᐊᓂ ᐱᔭᕇᕈᓐᓇᔾᔮᕙᓪᓚᐃᖏᑦᑐᒍᑦ ᐱᓕᕆᐊᑦᓴᓂᑦ ᐅᐱᕐᖓᑦᓵᖑᓚᐅᖏᓐᓂᖓᓂ 

2013-ᒥ.  ᐃᓕᓐᓂᐊᖅᑎᑦ ᐊᑐᓂ ᑖᒃᑯᓇᓐᖓᑦ ᐃᓕᓐᓂᐊᕐᕕᓐᓂᑦ ᖃᐅᔨᓴᖅᐸᒻᒪᑕ ᐊᒻᒪᓗ ᖃᐅᔨᓴᐅᑎᓂ 

ᓴᖅᑭᐸᑦᑐᒋᑦ ᐊᓯᒥᓄᑦ, ᐃᓘᓐᓇᑎᒃ ᐃᓕᓐᓂᐊᑦᓯᐊᖁᓪᓗᒋᑦ ᐃᓕᓐᓂᐊᖃᑎᖏᑕ ᐊᕙᑎᖏᓐᓂᑦ. 

 

ᑎᒻᒥᑳᔫᓂᑦ ᖃᐅᔨᓴᕐᓂᖅ ᐱᓕᕆᐊᑦᓴᕗᑦ, ᐃᓕᓴᐃᔨᖃᖅᑐᑎᒃ ᖃᐅᔨᓴᐅᑎᐅᕙᑦᑐᖅ, ᐱᒋᐊᖅᑎᑕᐅᓚᐅᕐᓯᒪᔪᖅ 

ᑕᓪᓕᒪᐃᑦ ᐃᓕᓐᓂᐊᖅᑎᑦ ᐊᔅᒃᐳᕆᔾ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᑦ ᐊᔅᒃᐳᕆᔾᒥᐅᑕᐃᑦ, ᐊᓐᑎᐅᕆᐅᒥ ᐊᑐᖅᑐᑎᒃ 

ᓯᕿᓂᕐᒥᒃ ᐊᔾᔨᓕᐅᕈᑎᒥᑦ ᖃᐅᔨᓇᓱᐊᖅᑎᓪᓗᒋᑦ ᑎᒻᒥᑳᔫᑦ ᖃᓄᑎᒋ ᐃᔾᔪᓂᖃᓕᕐᒪᖔᑕ ᐊᑯᓐᓂᖏᓐᓂ ᕕᕝᕗᐊᕆ 



ᐊᒻᒪᓗ ᔪᓂᐅᑉ ᐱᖓᓱᐊᖅᑎᖅᑐᑎᒃ ᖃᐅᔨᓴᕐᓂᖃᖅᑐᑎᒃ.  ᐃᓕᓐᓂᐊᖅᑎᑦ ᓴᓇᖁᔭᐅᓕᓚᐅᖅᑐᑦ ᑕᑯᔭᑦᓴᓂᑦ 

ᑎᑎᖅᑐᒐᕐᓂᑦ ᑕᐃᒪᐃᑦᑐᓕᐅᖅᑎᓪᓗᒋᑦ ᓯᓚᑦᑐᓴᕐᕕᔾᔪᐊᕐᕕᖓᓂ ᑐᕌᓐᑑᑉ ᕕᕝᕗᐊᕆᐅᑎᓪᓗᒍ, ᐊᒻᒪᓗ 

ᐅᓂᒃᑳᖃᓚᐅᖅᑐᑎᒃ ᐆᕐᓱᓚ ᕗᕋᐃᓐᑭᓐ ᐃᓕᓐᓂᐊᕐᕕᔾᔪᐊᕐᕕᒻᒥ (ᑐᕌᓐᑐᒥ, ᐋᓐᑎᐅᕆᐅ), ᑑᕐᓄᕐ ᕙᓐᑕᓐ 

ᓯᓚᑦᑐᓴᕐᕕᔾᔪᐊᕐᕕᖓᓂ (ᐳᕌᒻᑕᓐ, ᐋᓐᑎᐅᕆᐅ), ᐊᒻᒪᓗ ᓴᓐᑐᕈ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᒻᒥ (ᒎᓪᕝ, 

ᐋᓐᑎᐅᕆᐅ), ᒫᕐᓯᓕᒫᒥ ᐊᒻᒪᓗ ᒪᐃᓕᒫᒥ ᑕᖅᑭᓂ, ᓵᕐᓪᔅ ᐄ. ᐅᐊᑉᓯᑐᕐ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᒻᒥ (ᑐᕌᓐᑐᒥ, 

ᐋᓐᑎᐅᕆᐅ), ᔪᓂᒥ, ᐊᒻᒪᓗ ᕼᐋᕝᓛᒃ-ᐱᐅᓪᒫᓐᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᒻᒥ (ᕼᐋᕝᓛᒃ, ᐋᓐᑎᐅᕆᐅ) ᓰᑏᐱᕆᒥ. 

 

ᐃᓕᓐᓂᐊᕐᕕᓐᓅᕈᑎᑦᓴᓂᑦ ᐋᖅᑭᑦᓱᐃᔾᔪᑎᑦᑎᓐᓄᑦ ᐃᓚᒋᔭᐅᓪᓗᑎᒃ, ᑳᓐᑕᒃ (CANDAC) ᐱᓕᕆᔨᖓᑦ ᓱᓕ 

ᒪᑭᒪᑎᑦᓯᓇᓱᐊᖅᐸᑦᑐᖅ ᐊᒻᒪᓗ ᐋᖅᑭᑦᓱᐃᕙᑦᑐᓂ ᐃᓕᓐᓂᐊᕈᑎᒃᑯᑦ ᐸᕐᓇᐅᑎᑦᓴᓂᑦ ᐊᒻᒪᓗ ᖃᓄᐃᓕᐅᕈᑎᑦᓴᓂᑦ 

ᑲᓇᑕᒥ ᐃᓕᓴᐃᔨᓄᑦ ᐃᓕᓐᓂᐊᖅᑎᑦᓯᔾᔪᑎᐅᔪᓐᓇᖅᑐᓂᑦ ᓱᓇᑐᐃᓐᓇᕐᓂᑦ ᐃᓕᓐᓂᐊᕈᑎᓄᑦ (ᒍᓚᐃ 1-ᒥᑦ 12-ᒧᑦ 

ᐃᓕᓐᓂᐊᖅᑎᓄᑦ).  ᐃᓕᓐᓂᐊᕈᑎᑦᓴᐃᑦ ᐃᓱᒪᕐᓴᕐᓯᐅᕈᑎᖃᖅᐸᑦᑐᑦ ᒫᓐᓇᒃᑯᑦ ᓱᓇᑐᐃᓐᓇᕐᓂᒃ ᖃᐅᔨᓴᕐᓂᒃᑯᑦ 

ᓂᕆᐅᒋᔭᐅᕙᑦᑐᓂᑦ ᓄᓇᓕᖃᕐᕕᑎᒍᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓕᖃᕐᕕᑎᒍᑦ, ᐊᒻᒪᓗ ᐃᓕᓐᓂᐊᑎᑦᓯᕙᑦᑐᑎᒃ 

ᐅᑭᐅᖅᑕᖅᑑᑉ ᓯᓚᖓᓂᑦ ᖃᐅᔨᓴᐅᑎᓂᑦ ᐊᑐᕈᒥᓇᖅᑐᒃᑯᑦ ᐊᒻᒪᓗ ᑐᑭᖃᑦᓯᐊᑐᒃᑯᑦ.  ᐃᓕᓐᓂᐊᕈᑎᓄᑦ 

ᐃᓚᒋᔭᐅᕙᑦᑐᑦ ᐃᒐᓚᐅᔭᐅᑉ ᓄᖑᑉᐸᓪᓕᐊᓂᖓᓂᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ, ᓯᓚᒥᑦ ᓱᕈᐃᕙᓪᓕᐊᒍᑎᓂᑦ, 

ᐊᒻᒪᓗ ᓯᓚᒥᑦ.  ᐃᓕᓐᓂᐊᕈᑎᑦᓴᑦ ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ ᖃᓄᐃᓕᐅᕈᑎᑦᓴᑦ ᐊᑐᐃᓐᓇᐅᑎᑕᐅᕙᑦᑐᑦ 

ᖃᕋᑕᐅᔭᒃᑯᑦ ᐃᑭᐊᖅᑭᕕᑦᑎᓐᓂ ᐃᓚᒋᔭᐅᓪᓗᑎᒃ ᐅᑭᐅᖅᑕᖅᑑᑉ ᐊᕐᕌᒍᖓᓂ ᐱᓕᕆᐊᑦᓴᐅᓚᐅᖅᑐᒧᑦ.  ᑳᓐᑕᒃ 

(CANDAC) ᐱᓕᕆᕝᕕᖓᑕ ᐊᐅᓚᑦᓯᔨᖓ ᓇᒧᑐᐃᓐᓛᑐᑦᓴᓂᑦ ᐅᐸᓗᖓᐃᔭᐃᓚᐅᕐᒥᔪᖅ ᓇᒥᑐᐃᓐᓇᖅ 

ᐃᓕᓐᓂᐊᕈᑎᓄᑦ ᐱᓕᕆᔾᔪᑎᑦᓴᓂᑦ ᑳᓐᑕᒃ (CANDAC) ᐱᓕᕆᔨᖏᓐᓄᑦ ᐱᓕᕆᔾᔪᑎᑦᓴᓂᑦ ᓇᒧᑐᐃᓐᓈᕐᓯᒪᑎᓪᓗᒋᑦ 

ᓄᓇᓕᖏᓐᓂ. 

 

ᒪᐃᖑᑎᓪᓗᒍ, ᑳᓐᑕᒃ (CANDAC) ᐱᓕᕆᔨᖏᑦ ᑕᑯᑦᓴᐅᑎᑦᓯᖃᑕᐅᓚᐅᕐᒥᔪᑦ ᑐᕌᓐᑐᒥ ᓱᓇᑐᐃᓐᓇᕐᓂᑦ ᖃᐅᔨᓴᖅᑎᑦ 

ᓇᒧᑐᐃᓐᓇᖅ ᐅᐸᐅᑎᒋᕙᑦᑕᖏᓐᓂᑦ ᐱᓕᕆᐊᑦᓴᓕᐊᖑᓯᒪᔪᓂᑦ, ᓴᐃᐊᓐᔅ ᕋᓐᑐᕘᒥᑦ ᑕᐃᔭᐅᔪᒥᑦ, ᐊᑐᖅᑕᐅᓚᐅᖅᑐᒥ 

ᓯᓚᑦᑐᓴᕐᕕᔾᔪᐊᕐᕕᖓᓂ ᑐᕌᓐᑑᑉ.  ᑕᑯᑦᓴᐅᑎᑦᓯᕕᑦᑎᓐᓂ ᐱᑕᖃᓚᐅᖅᑐᖅ ᑳᓐᑕᒃᑯᑦ ᐊᒻᒪᓗ ᐴᕐᓪᒥ ᖃᐅᔨᓴᖅᑎᑦ 

ᓴᓇᓯᒪᔭᖏᓐᓂᑦ ᑕᑯᔭᒐᕐᓂᑦ, ᐅᖃᓕᒫᒐᕋᓛᓂᑦ, ᐊᒻᒪᓗ ᓂᐱᑎᒐᕐᓂᑦ.  ᑳᓐᑕᒃ (CANDAC) ᖃᐅᔨᓴᖅᑎᖏᑦ 

ᑕᑯᑦᓴᐅᑎᑦᓯᕙᓚᐅᖅᑐᑦ ᓄᕗᔭᓐᖑᐊᓂᑦ ᐴᖃᖅᑐᑎᒃ ᐊᓕᒍᕐᓂᑦ, ᓯᕿᓂᕐᒥᑦ ᖃᐅᔨᓴᐅᑎᒥᑦ ᐱᔾᔪᑎᖃᖅᑐᑎᒃ ᐊᒻᒪᓗ 

ᑳᕐᑎᓴᓐ ᐃᒪᐅᑉ ᐃᖅᑲᖓᓃᒍᑎᓂᑦ ᑐᑭᓯᒋᐊᕈᑎᓂᑦ ᑲᑎᒪᑎᑦᓯᕙᓚᐅᖅᑐᑦ, ᐊᒻᒪᓗ ᑕᑯᑦᓴᐅᑎᑦᓯᕙᑦᑐᑎᒃ 

ᐅᑭᐅᖅᑕᖅᑐᒥ ᓯᓚᒥ ᐊᓐᓄᕌᓂᑦ. 

 

ᐊᓯᐊᒍᓪᓕ ᓇᒧᑐᐃᓐᓈᕈᑎᒃᑯᑦ ᑲᓇᑕᒥ/ᓄᓇᕐᔪᐊᕐᒥ, ᖃᐃᖁᔭᐅᓚᐅᕐᒥᔪᒍᑦ ᓄᓇᕗᑦ ᐃᓕᓴᐃᔨᑦ ᑲᑎᒪᕕᔾᔪᐊᑎᓪᓗᒋᑦ 

ᐃᖃᓗᓐᓂ ᕕᕝᕗᐊᕆᐅᑎᓪᓗᒍ ᐃᓚᒋᔭᐅᓪᓗᑕ ᐃᓕᓐᓂᐊᑎᑦᓯᕙᓚᐅᖅᑐᑕ ᒥᑭᔫᑎᐅᓂᕐᓴᓂᑦ ᐊᒻᒪᓗ ᐊᖏᔪᑦᑎᓂᑦ 

ᐃᓕᓴᐃᔨᓂᑦ.  ᐅᖃᐅᓯᒃᑯᑦ ᐅᓂᒃᑳᖃᓚᐅᕐᒥᔪᒍᑦ ᐊᒻᒪᓗ ᐃᓚᒋᔭᐅᓪᓗᑕ ᑭᒃᑯᑐᐃᓐᓇᕐᓂᑦ ᐱᓕᕆᐊᑦᓴᒥᑦ 

ᖃᐅᔨᓴᖅᑎᓄᑦ ᐅᑭᐅᖅᑕᖅᑑᑉ ᐊᕐᕌᒍᖓᓂᑦ ᐱᔾᔪᑎᖃᖅᑐᑎᒃ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᒫᓐᑐᕆᐊᒥ ᐃᐳᕉᑎᓪᓗᒍ.  

ᐋᒐᓯᐅᑎᓪᓗᒍ ᐃᓚᒋᔭᐅᓚᐅᕐᒥᔪᒍᑦ ᓯᓚᑦᑐᓴᕐᕕᔾᔪᐊᕐᕕᖓᓂ ᑐᕌᓐᑑᑉ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᒃᑯᑦ 

ᑭᐱᓐᖑᐃᔭᐃᕕᒻᒥ ᐊᒻᒪᓗ ᑯᐊᑐᕆᓂᐅᓪ ᓄᓇᕐᔪᐊᑉ ᐃᒐᓚᐅᔭᖓᓂᑦ ᐃᓕᓐᓂᐊᕈᑎᖃᖅᑎᓪᓗᒋᑦ ᐃᓕᓴᐃᔨᑦ, 

ᑐᕌᓐᑐᒥᑦᑕᐅᖅ.  ᑭᖑᓪᓕᖅᐹᒥ, ᖃᐃᖁᔭᐅᓯᒪᒻᒥᔪᒍᑦ ᑐᑭᓯᒋᐊᕈᑎᓂᑦ ᑲᑎᒪᐅᑎᖃᕐᓂᐅᓛᖅᑐᒧᑦ ᐊᕐᕌᒍᑕᒫᖅ 

ᐊᑐᖅᐸᑦᑕᖏᓐᓄᑦ ᓱᓇᑐᐃᓐᓇᕐᓂᑦ ᐃᓕᓴᐃᔨᑦ ᑲᑐᔾᔨᖃᑎᒌᖏᑕ ᐋᓐᑎᐅᕆᐅᒥ ᑲᑎᒪᕕᔾᔪᐊᕐᓂᖃᓕᖅᐸᑕ 

ᓅᕖᐱᕆᒥ.  ᖃᕋᑕᐅᔭᒃᑯᑦ ᐃᑭᐊᖅᑭᕕᕗᑦ ᐃᓗᓕᖏᑦ ᐊᖑᒻᒪᑎᓯᑎᒋᐊᖅᐸᓪᓕᐊᒻᒥᔭᕗᑦ ᒪᑭᒪᑎᑕᕗᑦ ᐅᕙᓂ 

http://www.candac.ca. 

 

ᐱᓪᓗᐊᑕᖏᑦ ᐸᕐᓇᐅᑎᐅᔪᑦ 2013-ᒧᑦ 

 

ᐅᓂᒃᑳᓕᐊᕗᑦ ᑎᑎᕋᖅᑕᐅᕙᓪᓕᐊᑎᓪᓗᒍ, ᖁᓚᕐᓇᖅᑐᒃᑯᑦ ᐊᑐᖅᑕᕗᑦ ᑮᓇᐅᔭᖃᕐᓂᐊᕋᓗᐊᕐᒪᖔᑦᑕ ᑐᑭᖃᖅᑐᑦ 

ᐸᕐᓇᐅᑎᒋᓯᒪᔭᕗᑦ 2013-ᒧᑦ ᓱᓕ ᐋᖅᑭᑦᓯᒪᓪᓚᑦᑖᖏᑦᑐᑦ.  ᑮᓇᐅᔭᓂᑦ ᐱᓕᕆᔾᔪᑎᑦᓴᓂᑦ ᐊᑐᐃᓐᓇᖅᑕᖃᓕᖅᐸᑦ, 

ᐱᓕᕆᐊᑦᓴᒥᑦ ᑲᔪᓯᑐᐃᓐᓇᓂᐊᖅᑐᒍᑦ ᐃᓱᒪᒋᓗᒋᑦ ᑮᓇᐅᔭᐃᑦ ᐱᓕᕆᔾᔪᑎᑦᓴᐅᔪᓐᓇᕐᓂᐊᕐᓂᖏᓐᓄᑦ ᑐᕌᒐᖃᕐᓗᑕ 

ᐅᑎᖅᑎᑦᓯᓇᓱᐊᕐᓂᕐᒥᑦ ᐊᐅᓚᑦᓯᔨᒥᑦ ᖃᐅᑕᒫᖅᑐᖅᓯᐅᑎᒥᑦ ᖃᐅᔨᓴᕐᕕᑎᓐᓂ. 

http://www.candac.ca/


 

ᐃᓱᒪᒋᓪᓗᒋᑦ ᐊᐃᔅ (ACE) ᐱᓕᕆᔨᐅᔪᑦ ᑮᓇᐅᔭᓂᑦ ᐱᓕᕆᔾᔪᑎᑖᕐᓂᐊᕆᐊᖏᓐᓂᑦ ᑲᔪᓯᒋᐊᕈᑎᑦᓴᓂᑦ ᑲᓇᑕᒥ 

ᐅᑭᐅᖅᑕᖅᑐᒥ ᐊᐃᔅᑯᑦ ᐱᓕᕆᐊᑦᓴᖓᓂᑦ, ᐸᕐᓇᐅᑎᖃᖅᑐᑦ ᐅᑎᓛᕆᐊᑦᓴᖅ ᐴᕐᓪ (PEARL) ᖃᐅᔨᓴᕐᕕᒻᒧᑦ 

ᖁᓕᒋᒐᔭᖅᑕᖓᓂ ᐊᕐᕌᒍᓂ ᖃᐅᔨᓴᕐᓂᕐᒥᑦ 2013 ᐊᕐᕌᒎᑉ ᐱᒋᐊᕋᑖᖓᓂ.  (ᑐᑦᓯᕋᐅᑎ ᐋᑦᑐᐸᐅᑉ ᕿᑎᐊᓂ 

ᐊᐅᓪᓚᖅᑎᑕᐅᔪᔪᖅ.)  ᐅᓪᓗᕐᓯᐅᑎᒍᑦ ᖃᓄᐃᓕᖓᓂᐊᕐᓂᖓ ᐊᔾᔨᐸᓗᒋᑐᐃᓐᓇᓂᐊᖅᑕᖏᑦ ᐊᕐᕌᒍᓂ ᐊᓂᒍᖅᑐᓂ 

ᐱᓕᕆᔾᔪᑎᐅᓚᐅᖅᑐᓂᑦ ᐊᒻᒪᓗ ᑲᔪᓯᑐᐃᓐᓇᓂᐊᖅᑐᑕ ᖃᐅᔨᓴᖅᐸᓪᓗᒋᑦ ᑕᐃᒫᑦᓯᐊᖑᒐᓗᐊᕐᒪᖔᑕ ᐊᐃᔅ 

ᖃᐅᔨᓴᐅᑎᒥᓂᖏᑦ ᐅᑭᐅᖅᑕᖅᑑᑉ ᐃᓚᖓ ᓯᕿᓐᓂᕐᒧᑦ ᐊᑦᑐᖅᑕᐅᒋᐊᓕᕐᒥᑉᐸᑦ. 

 

ᐊᒻᒪᐃᓛᒃ, ᑮᓇᐅᔭᒃᑯᑦ ᐱᓕᕆᔾᔪᑎᑖᕐᓂᕈᑦᑕ, ᑳᓐᑕᒃᑯᑦ (CANDAC) ᑲᔪᓯᔾᔪᑎᖃᕐᓂᐊᖅᑐᑦ ᑭᒃᑯᑐᐃᓐᓇᕐᓂᑦ 

ᖃᐅᔨᑎᑦᓯᖃᑦᑕᓂᕐᒥᑦ ᖃᐅᔨᒋᐊᖅᐸᓪᓗᒋᑦ ᓄᓇᕗᑦᒥ ᓄᓇᓕᐅᔪᑦ ᐃᓕᓐᓂᐊᕐᕕᖏᓐᓂᑦ ᐳᓛᕆᐊᖅᐸᓪᓗᑕ.  

ᐊᒥᓱᑲᓪᓇᓐᓂᑦ ᐃᓕᓐᓂᐊᕐᕕᓐᓅᕈᒪᓛᕋᓗᐊᖅᑐᒍᑦ ᑲᓇᑕᐅᑉ ᓂᒋᐊᓃᑦᑐᓄᑦ ᐃᓕᓐᓂᐊᖅᑎᒋᐊᖅᑐᐸᓪᓗᒋᑦ 

ᐃᓕᓐᓂᐊᖅᑎᑦ ᐅᑭᐅᖅᑕᖅᑐᒥᑦ ᐊᒻᒪᓗ ᐱᒻᒪᕆᐅᓂᖏᓐᓂᑦ ᐱᓕᕆᐊᕆᕙᑦᑕᕗᑦ ᑕᑉᐹᓂ. 

 

ᑭᖑᓪᓕᖅᐹᑦ ᐅᖃᐅᑎᑦᓴᐃᑦ 

 

2012-ᒥ ᐱᓕᕆᓗᐊᕌᓗᓚᐅᓐᖏᒃᑲᓗᐊᕋᑦᑕ ᖃᐅᔨᓴᕐᓂᒃᑯᑦ, ᐊᖏᔪᑲᓪᓚᓐᓂᑦ ᖃᐅᔨᓴᐅᑎᒥᓂᕐᓂᒃ ᓇᒧᑐᐃᓐᓈᕆᔪᓐ-

ᓇᕐᓯᓚᐅᖅᑐᒍᑦ.  ᐱᐅᓯᑎᒃᑲᓐᓂᕋᓱᑦᓯᒪᔭᕋᓗᐊᕗᑦ ᖃᕋᑕᐅᔭᒃᑯᑦ ᓇᖕᒥᓂᖅ ᐊᐅᓚᑎᑦᓯᔪᓐᓇᕐᓂᖅ ᖃᐅᔨᓴᐅᑎᓂᑦ 

ᐊᒻᒪᓗ ᐋᖅᑭᑦᓯᐊᕐᓯᒪᓇᓱᑦᑐᒋᑦ ᐊᐅᓚᑦᓯᔾᔪᑎᕗᑦ ᖃᐅᔨᓴᕐᓂᒃᑯ ᔫᕇᑲᒥ.  ᒫᓐᓇᐅᔪᕐᓕ, ᓱᓇᒃᑯᑖᖃᐅᑦᓯᐊᖅᑐᒍᑦ 

ᐃᑲᔪᕐᓱᐃᔾᔪᑎᑦᓴᓂᑦ ᖃᐅᔨᓴᐅᑎᑦᑎᓐᓂᑦ ᐊᒻᒪᓗ ᐊᓯᑦᑕ ᖃᐅᔨᓴᐅᑎᖏᑎᒍᑦ ᐱᕚᓪᓕᕈᑎᖃᕈᓐᓇᖅᑐᓄᑦ 

ᖃᐅᔨᓴᐅᑎᑦᑎᒍᑦ.  ᖃᐅᔨᓴᐅᑎᒥᓂᐅᔪᑦ ᖃᐅᔨᓴᖅᑎᓄᑦ ᓱᓇᑐᐃᓐᓇᕐᓂᑦ ᓴᖅᑭᐸᓪᓕᐊᑐᐃᓐᓇᖅᑐᑦ ᐊᒻᒪᓗ 

ᑐᑭᓯᒋᐊᕈᑎᐅᕙᓪᓕᐊᑐᐃᓐᓇᓕᖅᑐᑎᒃ ᐅᑭᐅᖅᑕᖅᑑᑉ ᓯᓚᖓᑕ ᐊᕙᑎᐊᓂᑦ.  ᑭᒃᑯᑐᐃᓐᓇᕐᓄᑦ ᐱᓕᕆᔾᔪᑎᑦᑎᓐᓂᑦ 

ᓴᖅᑮᓇᓱᐊᖃᑦᑕᕐᓂᐅᔪᑦ ᓱᓕ ᐃᓕᓐᓂᐊᕈᑎᐅᕙᑦᑐᑦ ᓯᕗᓂᑦᑎᓐᓂ ᐱᓕᕆᔨᑦᓴᓄᑦ ᑲᓇᑕᒥᐅᑕᓄᑦ.  ᐊᔪᐃᓐᓇᐅᕈ-

ᒪᒐᑦᑕ ᑲᔪᓯᑎᓇᓱᐊᕐᓗᒍ ᐊᖏᔪᐊᓘᓐᖏᑦᑑᒐᓗᐊᑦ ᐃᑲᔫᑎᒋᕙᑦᑕᕗᑦ ᓇᓗᓇᐃᕐᓯᓯᒪᓇᓱᐊᖅᑐᑕ ᐅᑭᐅᖅᑕᖅᑐᖅ 

ᐱᒻᒪᕆᐅᒻᒪᑦ ᐊᑐᖅᑐᒻᒪᕆᐅᒻᒪᑦ ᑲᓇᑕᒧᑦ ᐱᑕᖃᕐᓂᑎᓐᓄᑦ, ᖃᐅᔨᓴᐅᑎᑦᑎᒍᑦ, ᐊᒻᒪᓗ ᐃᓕᓐᓂᐊᑎᑦᓯᓂᒃᑯᑦ.  

ᑳᓐᑕᒃᑯᑦ (CANDAC) ᐱᓕᕆᔨᖏᑦ ᐱᓕᕆᔪᒻᒪᕆᐅᕙᑉᐳᑦ ᑕᒪᒃᑯᐊ ᐱᓕᕆᐊᖑᕙᑦᑐᑦ ᑲᔪᓯᑕᐅᑦᓯᐊᖁᓪᓗᒋᑦ 

ᓯᕗᓂᑦᑎᓐᓂ. 


